
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA


Seduta ta’ nhar id-29 ta’ Novembru 2022

Rikors Guramentat Nru: 77/18 AGV

DGC 
Vs
M SIVE MAR C. 

Il-Qorti,
Rat ir-rikors ta’  DGC  tad-29 ta’ Marzu 2022 li fih ppremetta u talab is-segwenti:


Rat ir-risposta ta’  M  sive Mar C tat-8 ta’ April 2022 li fiha ppremettiet:

Rat is-Sentenza moghtija mill-Qorti tal-Appell nhar it-13 ta’ Ottubru 2022 permezz ta’ liema l-atti gew rinvijati lura quddiem din il-Qorti ghal decizjoni dwar il-mertu fuq ir-rikors  ta’ DC.
Rat il-verbal taghha tad-29 t’Ottubru 2022.

IKKUNSIDRAT

Illi permezz tar-rikors odjern l-attur qed jitlob li din l-Onorabbli Qorti tordna t-terminazzjoni tal-komunjoni tal-akkwisti ai termini tal-artikolu 55 tal-Kap. 16 tal-Ligijiet ta’ Malta.

Din il-Qorti għandha quddiemha talba sabiex, qabel ma tingħata s-sentenza finali ta’ separazzjoni personali, tiġi tterminata l-komunjoni  tal-akkwisti eżistenti bejn il-partijiet konjuġi  C  u dan ai termini tal-Artikolu 55 tal-Kodiċi Ċivili, Kapitolu  16 tal-Liġijiet ta’ Malta.

[bookmark: _GoBack]Ir-rikorrent jisħaq li issa li ressaq l-affidavit tieghu, ta’ tnejn minn hutu u tal-mara ta’ huh, kif ukoll li instemghu ghadd ta’ xhieda quddiem il-Perit Legali, huwa aderixxa ruhu ma’ dak li kienet osservat din il-Qorti fl-ghoti tas-sentenza tas-27 ta’ Jannar 2020 fejn kienet cahditlu t-talba tieghu stante li l-kawza kienet ghadha fil-bidu taghha u kienu ghadhom ma ingabux provi ta’ fiex tikkonsisti l-komunjoni tal-akkwisti u konsegwentement m’hemm xejn li jwaqqaf lil din il-Qorti milli tilqa’ din it-talba sabiex almenu b’hekk huwa jista’ jibda hajja gdida. Jirrizulta wkoll li r-rikorrent anke ressaq provi fuq wirt li ghadda fuq il-konvenuta u l-ulied biex jipprova li martu wkoll ghandha dhul.

Min-naħa tagħha, filwaqt li cahdet l-allegazzjonijiet imressqa minn zewgha fil-konfront taghha, l-intimata qed topponi ghal din it-talba u tispjega li jekk ikun hemm dikjarazzjoni tal-waqfien tal-komunjoni tal-akkwisti, se jinħoloq preġudizzju mhux proporzjonat fil-konfront taghha u dan anke tenut kont tal-fatt li skontha kien dejjem zewgha li insista li hija ma tahdimx sabiex tiehu hsieb lill-uliedu filwaqt li huwa setgha jkompli jghix hajja libera u jsahhah l-introjtu tieghu filwaqt li dejjem halla lilha fid-dlam dwar id-dhul tieghu.

Il-Qorti tagħmel referenza għall-Artikolu 55(1) tal-Kapitolu 16 tal-Liġijiet ta’ Malta li jagħtiha l-fakolta` sabiex f’kull żmien matul is-smiegħ tal-kawża ta’ firda, tordna l-waqfien tal-komunjoni tal-akkwisti jew tal-komunjoni ta’ residwu taħt amministazzjoni separata. Dan jistipula: 

“(1) Il-Qorti tista’ f’kull  żmien matul is-smiegħ tal-kawża ta’ firda, fuq talba ta’ wieħed jew l-oħra mill-miżżewġin, tordna l-waqfien tal-komunjoni tal-akkwisti jew tal-komunjoni ta’ residwu taħt amministrazzjoni separata li teżisti bejn il-miżżewġin.”

Din il-Qorti trid neċessarjament tevalwa jekk xi waħda mill-partijiet tkunx ser tbati preġudizzju mhux proporzjonat bil-waqfien tal-komunjoni qabel is-sentenza tal-firda u dan ai termini tal-Artikolu 55(4) tal-Kapitolu 16 illi jistipula:

“(4) Qabel tordna l-waqfien tal-komunjoni kif provdut f’dan l-artikolu, il-qorti għandha tqis jekk xi parti tkunx sejra tbati preġudizzju mhux proporzjonat bil-waqfien tal-komunjoni  qabel is-sentenza tal-firda.”

Eżami tal-artikolu 55(4) juri illi mhux kull preġudizzju li tista’ tivvanta xi parti b’opposizzjoni għal sentenza in parte għall-waqfien tal-komunjoni tal-akkwisti jikwalifika bħala ostakolu għall-pronunzja ta’ tali sentenza. Is-subinċiż 4 tal-Artikolu 55 jipprovdi illi l-Qorti għandha tipronunzja l-waqfien tal-komunjoni tal-akkwisti qabel is-sentenza finali kemm-il darba xi parti ma tkunx ser tbati ‘preġudizzju mhux proprozjonat’. Dan ġie ritenut fil-kawża fl-ismijiet Jael Cassar vs Robert Cassar[footnoteRef:1], u wkoll fil-kawża fl-ismijiet Martin Bezzina Wettinger vs Michella Bezzina Wettinger[footnoteRef:2].  [1:  Deċiża mill-Qorti Ċivili  (Sezzjoni tal-Familja) fit-3 ta’ Diċembru 2013, (Rikors Numru 212/2009/2 RGM)]  [2:  Rikors Ġuramentat 256/14AL.] 


Illi għaldaqstant, bħala regola, il-Qorti rinfaċċjata b’talba bħal din, għandha xxolji l-komunjoni tal-akkwisti, salv għal dawk il-kawżi eċċezzjonali fejn jiġi sodisfaċentement ippruvat illi l-waqfien ser iġib miegħu preġudizzju mhux proporzjonat lil xi parti jew l-oħra.  

Din il-Qorti ssegwi l-insenjament tal-Qorti tal-Appell fejn ġie ddikjarat illi l-preġudizzju mhux proporzjonat għandu jiġi ppruvat minn min jallegah u dana ai termini tal-prinċipju stabbilit fil-ġurisprudenza tagħna li min jallega jrid jipprova ossia illi l-oneru tal-prova incumbit ei qui dicit non ei qui negat.

Fil-fatt, b’sentenza mogħtija fl-ismijiet Daniela Mizzi vs Duncan Peter Mizzi, il-Qorti tal-Appell iddikjarat illi: “In tema legali jingħad illi l-Artikolu 55 tal-Kap 16 li fuqha hija bbażata t-talba attriċi, jagħti l-fakolta` lil parti jew oħra li “f’kull żmien matul is-smiegħ tal-kawża ta’ firda titlob il-waqfien tal-komunjoni tal-akkwisti jew tal-komunjoni tar-residwu taħt amministrazzjoni separata li tkun teżisti bejn il-konjuġi……t-talba għall-waqfien m’għandhiex tingħata jekk parti tkun ser issofri “preġudizzju mhux proporzjonat”.  In oltre` l-oneru tal-prova ta’ dan ir-rekwiżit jirrisjedi fuq min qed jallegah, skont il-prinċipju incumbit ei qui dicit non ei qui negat.”

In vista tal-liġi u tal-ġurisprudenza li qed issir referenza għalihom, din il-Qorti sejra tikkonsidra jekk l-oġġezzjoni sollevata mill-intimata possibilment tiġġustifikax iċ-ċaħda tat-talba tar-rikorrent għall-waqfa tal-komunjoni tal-akkwisti sal-lum viġenti bejn il-partijiet. 

L-intimata qed isostni li ghadha ma gietx stabbilita l-komunjoni tal-akkwisti kif ukoll li zewgha dejjem kellu kontroll shih fuq il-flus u d-dhul tal-familja, u ghadu qed jahbi parti sostanzjali mid-dhul tieghu. Għalhekk, l-intimata qed tikkontendi, li għad mhumiex ikkwantifikati l-assi tal-komunjoni tal-akkwisti minħabba l-manuvri tar-rikorrent li mhux jaghti stampa kompluta tad-dhul u l-introjtu tieghu. Hija tikkontendi wkoll li kien zewgha li kien insista li hija ma tahdimx biex trabbi l-ulied.

IKKUNSIDRAT:

Illi l-waqfien tal-komunjoni tirreferi ghall-futur u mhux ghal dawk l-assi li diga’ dahlu u qeghdin fil-komunjoni, b’dan illi mhux ta’ pregudizzju l-fatt li xi parti tista’ tiskopri dwarhom wara t-terminazzjoni tal-komunjoni tal-akkwisti. 

Bil-fatt li l-Qorti tilqa’ t-terminazzjoni tal-komunjoni tal-akkwisti, ma jfissirx li l-konvenuta mhux ser ikollha l-opportunita` tressaq il-provi taghha fir-rigward tal-konsistenza tal-assi tal-komunjoni u tad-dhul ta’ zewgha. Iktar minn hekk, fl-eventwalita` li ‘l quddiem jirrizulta li l-attur kien qed jahbi xi haga dwar il-finanzi tieghu u/jew introjtu u/jew xi assi kif qed jigi allegat minnha, tali fatt wahdu ma jitqiesx li huwa ta’ pregudizzju stante li kif diga’ inghad il-waqfien tal-komunjoni jirreferi ghall-futur u mhux ghal dak il-gid u dejn li jiffurmaw parti mill-komunjoni sal-ghoti tas-sentenza u li kwindi ser jibqa’ jappartjeni lill-istess rrispettivament anke jekk il-komunjoni tal-akkwisti tkun giet itterminata.

DECIDE

Ghal dawn il-motivi, il-Qorti taqta’ u tiddeciedi billi tippronunzja l-waqfien tal-komunjoni tal-akkwisti ai termini tal-Artikoli 55 (1) tal-Kap. 16 tal-Ligijiet ta’ Malta, u tordna n-notifika ta’ din is-sentenza lid-Direttur tar-Registru Pubbliku.

Spejjez riservati ghall-gudizzju finali.



Imhallef Antonio G. Vella


Maria Concetta Gauci
Deputat Registratur  

